
 
 
 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑐᓴᖅᑎᑦᑎᔾᔪᑎᑦ 

ᑎᕆᒐᓐᓂᐊᖅ ᐱᖦᖤᙱᓴᕐᓂᖓᓂᒃ ᓇᓗᓇᐃᖅᑕᐅᕗᖅ 

ᐃᖃᓗᖕᓂ 

ᓄᕕᐱᕆ 16, 2021 

ᐃᖃᓗᐃᑦ, ᓄᓇᕗᑦ   

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒃᑲᐃᔪᒪᕗᑦ ᐃᖃᓗᖕᒥᐅᓂᒃ ᑎᕆᒐᓐᓂᐊᒥᑦ 

ᖃᐅᔨᔭᐅᔪᖃᖅᓯᒪᓕᕐᓂᖓᓂᒃ ᐱᖦᖤᙱᓴᖅᑐᕕᓂᕐᒥᒃ. ᑖᓐᓇ ᑎᕆᒐᓐᓂᐊᖅ ᐊᒃᑐᖅᓯᔪᕕᓂᖅ 

ᐃᒻᒪᖄ ᒪᕐᕉᖕᓂᒃ ᕿᒻᒦᖕᓂᒃ ᐃᖃᓗᖕᓂ. ᕿᒻᒦᑦ ᑮᔭᐅᔪᕕᓃᒃ 

ᐅᖓᓯᒋᔭᖓᓐᓄᐊᖅᑕᐅᑲᐅᑎᒋᓚᐅᖅᑐᑦ ᖃᐅᔨᓴᖅᑕᐅᖏᓐᓇᓕᖅᐳᓪᓗ ᐊᐃᑦᑐᕐᓗᒃᑕᐅᖕᒪᖔᑕ 

ᐱᖦᖤᙱᓴᕐᓇᒧᑦ. ᐱᖦᖤᙱᓴᖅᑐᖃᑐᐃᓐᓇᕆᐊᖃᕐᓂᖓᓄᑦ, ᐃᖃᓗᖕᒥᐅᓕᒫᑦ ᐅᖃᐅᑎᔪᒪᕙᕗᑦ 

ᐅᔾᔨᖅᓱᖁᔭᐅᓪᓗᑎᒃ ᑎᕆᒐᓐᓂᐊᓂᒃ ᖃᓂᒋᔭᖏᓐᓃᑦᑐᖃᙱᒃᑲᓗᐊᕐᒪᖔᑦ. 

ᑮᔭᐅᓐᓂᕈᕕᑦ ᑕᓪᓕᒃᑕᐅᓐᓂᕈᕕᓪᓘᓐᓃᑦ ᑎᕆᒐᓐᓂᐊᒧᑦ ᕿᒻᒥᕐᒧᓪᓘᓐᓃᑦ, ᐋᓐᓂᐊᕕᓕᐊᕐᓗᑎᑦ 

ᖃᓄᐃᓕᐅᖅᑕᐅᓂᕆᔭᐃᓪᓗ ᐅᖃᐅᓯᕆᑲᐅᑎᒋᓗᒍ. ᐃᓅᓕᓴᖅᑕᐅᓯᑲᐅᑎᒋᒋᐊᓕᒃ. ᐆᒪᔪᒥᒃ 

ᑕᑯᒍᕕᑦ ᐃᓕᖅᑯᓯᖅᓱᙱᑦᑐᒥᒃ, ᐅᕐᕈᔮᖅᑐᒥᒃ, ᖃᓂᐊᒍᑦ ᖃᐳᐊᒃᑐᒥᒃ, ᐊᓂᖅᓵᖅᑐᒡᒐᖅᑐᒥᒃ 

ᐅᕝᕙᓘᓐᓃᑦ ᓂᐱᒋᙱᑕᒥᓂᒃ ᓂᓪᓕᐊᔪᒥᒃ, ᓱᖁᑎᒋᑦᑕᐃᓕᒍᒃ ᐅᖃᐅᓯᕆᓗᒍᓗ ᐆᒪᔪᕐᓂᐊᖅᑎᒧᑦ.  

ᑎᕆᒐᓐᓂᐊᖅ ᓂᐊᖅᑭᕆᒐᓗᐊᖅᐸᑦ ᐅᓇᖅᑰᔨᔪᓐᓇᖅᐳᖅ. ᓄᑕᖅᑲᑦ ᐱᙳᐊᖃᑎᖃᕆᐊᖃᙱᑦᑐᑦ 

ᑎᕆᒐᓐᓂᐊᓂᒃ ᐊᓯᖏᓐᓂᒡᓘᓐᓃᑦ ᐆᒪᔪᓂᒃ. ᕿᒻᒦᑦ ᓯᓚᒥᐅᑕᑦ ᐃᐱᖅᓯᒪᑏᓐᓇᕐᓗᒋᑦ, 

ᖃᐅᔨᓴᖅᐸᒡᓗᒋᓪᓗ ᐱᐅᓯᖏᑦ ᐊᓯᔾᔨᙱᒃᑲᓗᐊᕐᒪᖔᑕ ᐊᒻᒪ ᐱᖦᖤᙱᓴᓕᙱᒃᑲᓗᐊᕐᒪᖔᑕ.  

ᑎᕆᒐᓂᐊᑦ ᐊᒻᒪ ᐊᒪᕈᐃᑦ ᐱᖦᖤᙱᓴᓲᖑᕗᑦ ᓄᓇᕗᒻᒥ, ᓯᐊᒻᒪᒃᑎᕈᓐᓇᖅᖢᑎᒡᓗ ᕿᒻᒥᓄᑦ 

ᑮᔭᐅᓐᓂᕌᖓᑕ ᐱᖦᖤᙱᓴᖅᑐᒧᑦ ᑎᕆᒐᓐᓂᐊᒧᑦ ᐅᕝᕙᓘᓐᓃᑦ ᐊᒪᖅᑯᒧᑦ. ᐃᓄᐃᑦ 

ᐱᖦᖤᙱᓴᖅᑐᒧᑦ ᑮᔭᐅᓐᓂᖅᐸᑕ, ᑕᓪᓕᒃᑕᐅᓐᓂᖅᐸᑕ ᐅᕝᕙᓘᓐᓃᑦ ᐊᓗᐱᖅᑕᐅᓐᓂᖅᐸᑕ 

ᐊᐃᑦᑐᕐᓗᒡᕕᐅᔪᓐᓇᖅᑐᑦ.  ᐃᓄᖕᒥ ᐱᖦᖤᙱᓴᖅᑐᖃᓕᕈᓐᓇᕐᒥᔪᖅ ᑲᒪᒋᔭᖃᕐᓂᕈᓂ ᐋᒃᑐᕐᓗᓂᒋᑦ 

ᐱᖦᖤᖏᓴᖅᑐᑦ ᓂᕐᔪᑎᑦ ᑭᓕᖃᕈᑎᒃ ᐅᕕᓂᖏᑦᑎᒍᑦ.  

ᑕᑯᒍᕕᑦ ᑎᕆᒐᓐᓂᐊᒥᒃ ᐊᒪᖅᑯᒥᒡᓘᓐᓃᑦ ᓄᓇᓕᖕᓂᑦ, ᕿᒻᒦᓪᓘᓐᓃᑦ ᐊᐳᖅᑕᐅᓐᓂᖅᐸᑦ 

ᑎᕆᒐᓐᓂᐊᒧᑦ ᐊᒪᖅᑯᒧᓪᓘᓐᓃᑦ, ᐆᒪᔪᓕᕆᔨᒧᑦ ᐅᖃᓗᑲᐅᑎᒋᓗᑎᑦ ᐅᕗᖓ 867-975-1163 

ᐃᖅᑲᓇᐃᔭᕐᓇᐅᙱᑦᑐᒃᑯᓪᓘᓐᓃᑦ ᐃᖃᓗᖕᓂ ᕿᒻᒥᓕᕆᕝᕕᖕᒧᑦ ᐅᖄᓚᓗᑎᑦ ᐅᕗᖓ  

867-979-5650. 

ᑐᓴᐅᒪᔪᓕᕆᔨᒃᑯᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑕᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca  

